
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

    Իրավական ակտի անհրաժեշտությունը (նպատակը).
[bookmark: _GoBack]Հայաստանի Հանրապետության կառավարության որոշման նախագիծը բխում է` 2023 թվականի նոյեմբերի 21-ից մինչև դեկտեմբերի 5-ը Երևանում անցկացվելիք բռնցքամարտի ավագ տարիքի պատանիների աշխարհի առաջնության կազմակերպման և անցկացման նպատակով գումար տրամադրելու անհրաժեշտությունից:
 Ընթացիկ իրավիճակը և խնդիրները.
Վերջին տարիներին բռնցքամարտ մարզաձևը գրանցել է մեծ հաջողություններ: 
2022 թվականի մայիսի 21-31-ը Երևանում անցկացվեց բռնցքմարտի մեծահասակների Եվրոպայի առաջնությունը, որտեղ ՀՀ հավաքականը նվաճեց մեկ ոսկե, երկու արծաթե և մեկ բրոնզե մեդալ, Եվրոպայի չեմպիոն է դառցել Հովաննես Բաչկովը: 
Հարկ է նշել նաև, որ 2023 թվականի ապրիլի 23-ից մայիսի 3-ը Երևանում անցկացվեց բռնցքամարտի երիտասարդների Եվրոպայի առաջնությունը, որտեղ ՀՀ հավաքականի մարզիկները նվաճել են 1 ոսկե, 2 արծաթե և 10 բրոնզե մեդալներ:
Հաշվի առնելով այս բոլոր հանգամանքները, ինչպես նաև Հայաստանի բռնցքամարտի ֆեդերացիայի ավանդույթները և զարգացման ուղիները՝ ֆեդերացիան ձեռք է բերել բռնցքամարտի միջազգային ֆեդերացիայի (IBA) կողմից 2023 թվականի բռնցքամարտի աշխարհի ավագ տարիքի պատանիների աշխարհի առաջնությունը Երևանում անցկացնելու իրավունք: 
  Առաջնությանն ակնկալվում է շուրջ 80 երկրի 600 մասնակիցների մասնակցություն: Առաջնության անցկացումն իր կարևոր տեղն ունի մարզաձևի զարգացման և մասսայականացման գործում, ինչի արդյունքում Հայաստանի Հանրապետությունն էլ ավելի ճանաչելի կդառնա միջազգային մարզական հարթակներում՝ որպես առաջատար երկիր, ապահովելով երկրի մարզական հեղինակության բարձրացումը, Հայաստան-սփյուռք կապերի ամրապնդումը:
Միևնույն ժամանակ այն կնպաստի մշակութային արժեքների և տուրիզմի զարգացմանը՝ այդ թվում հյուրանոցային, մշակութային կենտրոնների և մարզական կառույցների վերականգմանը՝ իր հերթին հետք թողնելով տնտեսության համընթաց զարգացմանը:
Ելնելով վերոգրյալից առաջարկվում է 4-րդ եռամսյակում 1041․ «Մեծ նվաճումների սպրոտ» ծրագրի՝ 11041 «Միջազգային մրցաշարերին մասնակցության և մասնագիտական մարզահագուստով ապահովման նպատակով մարզական ֆեդերացիաներին լրացուցիչ աջակցության հատկացում» միջոցառման շրջանակներում «Հայաստանի ֆուտբոլի ֆեդերացիա» ՀԿ - ին հատկացված 1,000,000.0 հազ. դրամից չօգտագործված 338,263.8  հազար դրամն ուղղել 1041․ «Մեծ նվաճումների սպրոտ» ծրագրի՝ 11044․ «Երևանում կայանալիք բռնցքամարտի աշխարհի ավագ տարիքի պատանիների առաջնության անցկացում» միջոցառմանը (հաշվարկները և անհրաժեշտ հիմնավորումները կցվում են):

Կարգավորման նպատակը և բնույթը.
2023 թվականի նոյեմբերին բռնցքամարտի ավագ տարիքի պատանիների աշխարհի առաջնությունը Երևանում անցկացնելու համար նախատեսվող 338,263.8 հազար դրամը կուղղվի աշխարհի առաջնությանը հյուրընկալման անդամավճարի (Host Fdd) վճարմանը և կազմակերպչական ծախսերի մասնակի կատարմանը: 

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
2023 թվականի նոյեմբերին Երևանում անցկացվելիք բռնցքամարտի ավագ տարիքի պատանիների աշխարհի առաջնության անցկացումը կնպաստի բռնցքամարտ մարզաձևի զարգացմանը, մասսայականցմանը, արդյունքների բարձրացմանը և մրցանակային տեղերի գրավմանը:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջացնի:

 «Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
· Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
    Չկան:

